
Annotatsiya: So’nggi yillarda tobora kuchayib borayotgan tabiiy-iqlim o’zgarishi, 

suv resurslarining tanqisligi, yerlarning melorativ holatining buzilishi kabi muammolar 

sabab, O’zbekistonda mazkur sohada yuzaga kelayotgan bir qator muammo va tahdidlar 

mavjud. Bundan tashqari, yillar davomida ushbu qishloq xo’jaligi sohasida to’laqonli 

bozor munosabatlariga asoslangan islohotlarning amalga oshirilmaganligi, ya’ni ushbu 

soha davlat tomonidan eng ko’p tartibga solinadigan soha bo’lganligi, davlat 

buyurtmasi, yerdan foydalanishga bo’lgan huquqlarning cheklanganligi va 

himoyalanmaganligi kabi muammolar ushbu tarmoqdagi samaradorlik, unumdorlik 

ko’rsatkichlarining pasayishiga olib keldi.  

Kalit so'zlar:  Qishloq xo’jaligida iqtisodiy samaradorlik, hududlashtirish, 

samaradorlik, ixtisoslashtirish, qishloq xo’jaligi, iqtisodiy ko’rsatkich  

 

Qishloq xo’jaligi ishlab chiqarishining iqtisodiy samaradorligi ko’p va turli tuman 

omillar va sharoitlar ta’siri ostida shakllanadi. Qishloq xo’jaligi ishlab chiqarishining 

iqtisodiy samaradorligini oshirish muammosining qiyinligi shundan iboratki, bu omillar 

bir-biridan alohida mustaqil harakat qilmaydi. Ular bir-biri bilan mustahkam aloqada, bir-

biri bilan bog’liq. Bu omillarni uchta aspektda o’rganish tavsiya etiladi: 

Qishloq xo’jaligi ishlab chiqarish samaradorligini oshirish omillari: 

I. Resurslar va xarajatlar bo’yicha: 

1. Mehnat sig’imi; 2. Er sig’imi;  3. Fond sig’imi; 4. Material sig’imi.  

II. Vujudga kelishining asosiy yo’nalishlari: 

1. Texnologiya;   

2. Ixtisoslashtirish va kontsentratsiya; 

3. Mehnatni tashkil qilish va mehnat haqi;  

1. Fan texnika taraqqiyoti va ilg’or tajriba; 

2. Xo’jalik hisobi va ijara. 

III. Xo’jalik yuritish darajasi bo’yicha: 

1. Xalq xo’jaligi;   2. Tarmoq;   3. Ichki xo’jalik. 

Bundan tashqari, qishloq xo’jaligi ishlab chiqarishining iqtisodiy samaradorligiga 

ta’sir qiluvchi resurslar potentsialigining sifat omillari ham mavjud. 

Kishilarning samarali mehnat qilishga undovchi va hozirgi bozor munosabatlarini 

rivojlantirish yo’lidagi motivatsiyalari bu – samadorlikning eng muhim omillaridan 

biridir. 

Hammamizga ma’limki, daromad va foyda bir xil iqtisodiy kategoriya emas. 

Barcha yetishtirilgan va ishlab chiqarilgan mahsulotlardan tushgan pul tushumi 

daromadni ifadalasa, foyda – daromadni vujudga keltirgan xarajatlarni mazkur 

daromaddan ayirib tashlash hisobiga qolgan qismini ifodalaydi. Foyda (sof daromad) dan 

bir qismi soliq yoki har xil to’lovlar orqali mahalliy va davlat buyujetiga tushadi va xalq 

ehtiyojlari uchun sarflanadi. 

Eng muhim samaradorlik ko’rsatkichlari: 

      YaMM                Bu yerda: S- samaradorlik; -  yalpi mahsulot; 

 1. S = ---------------                          YaMM -  yalpi mahsulot; 

    IX+E*AF                              IX+E*AF -  ishlab chiqarish xarajatlari; 

                                     E – 0,15 asosiy fondlar iqtisodiy samaradorligining 

          me’yoriy koeffitsienti; 

                                  AF-asosiy ondler. 

 

       YaD                                      SD                                  F 

 2. S = ---------------            3. S = ----------------        4.  S = --------------- 

     IX+E*AF                            IX+E*AF                        IX+E*AF 

 

Bu yerda: YaD – yalpi daromad;      SD – Sof daromad;       F – foyda 

    Ishlab chiqarish samaradorligini oshirish har bir so’m xarajatga va qo’llanilgan 

resurslarga ko’proq mahsulot va foyda olish demakdir. Bu esa butun xalq xo’jaligi uchun 

ham, qishloq xo’jaligi uchun ham katta ahamiyatga ega: 

1. Mahsulot birligiga mehnat va resurslar qancha kam sarflansa, mavjud resurslardan 

ko’proq mahsulot olinadi va ular arzon bo’ladi. 

2. Katta iqtisodiy samaraga erishish uchun qishloq xo’jaligida ishlab chiqarish 

samaradorligini oshirish kerak. Agar, respublika bo’yicha mehnat unumdorligi 1% ga 

oshirilsa, hisob-kitoblarga qaraganda bir yilda qo’shimcha  0,3 mlrd. So’mlik yalpi 

qishloq xo’jalik mahsuloti olinadi. Shuningdek, mahsulot tannarxini 1% ga tushurish ham 

taxminan 0,2 mlrd. So’mlik yalpi foyda keltiradi. Asosiy ishlab chiqarish fondlarini 

samaradorligini 1% ga oshirish esa 0,6 mlrd. So’mlik kapital qo’yilmani kamaytiradi. 

3. Qishloq xo’jalik ishlab chiqarish samaradorligi qishloq xo’jalik xom ashyosidan 

tayyorlanadigan oziq-ovqat va keng iste’mol buyumlariga qo’yiladigan baholarning 

darajalariga ham bog’liq. Chunki, xarajat kam bo’lsa, erkin baholar ham bozorda pastroq 

bo’ladi. 

4. Qancha ko’proq arzon va sifatli mahsulot ishlab chiqarilsa, uni sotishdan  olinadigan 

daromad shuncha ortadi, shundagina xodimlar mehnat haqqini oshirish, ishlab chiqarishni 

kengaytirish yoki rivojlantirish hamda sharoitlarni yaratishga mablag’ ajratishga imkon 

yaraladi. 

Qishloq xo’jaligida hududlashtirish, hududlashtirishning turlari, hududlashtirish va 

ixtisoslashtirishning mohiyati, ularning bir-biriga bog’liqligi, samara va samaradorlik 

tushunchalari hamda ularning aloqasi, hududlarni muayyan maxsulot turlarini 

yetishtirishga hamda mahsulotlarni qayta ishlashga ixtisoslashtirishni qanday amalga 

oshirishni, samaradorlik olib keluvchi qanday omillar mavjudligini va qolaversa 

qishloq xo’jaligida ushbu iqtisodiy samaradorlik ko’rsatkichlari qanday aniqlanishini, 

qishloq xo’jaligida korxonalarni joylashtirishda qanday omillarga e’tibor qaratilishi 

zarurligini, ixtisoslashuviga ko’ra xo’jalik korxonalari  qanday tarmoqlarga bo’linishi 

bayon qilindi. 

     Hududlarda mahsulot yetishtirish va qayta ishlashni joriy qilish orqali 

samaradorlikka erishishda avvalom bor korxonalar va tashkilotlar o’zining slohiyatidan 

hamda bozor talablaridan kelib chiqgan holda, qayerda, qanaqa va qancha mahsulot 

yetishtirishni, u bilan bog’liq xarajatlarni, mahsulot tannarxini kamaytirish yo’llarini, 

hududlarning mavjud tabiiy-iqtisodiy sharoitlaridan, mehnat resurslaridan unumli 

foydalanishni bilishni taqoza etadi.   

